
ՀԻՄՆԱՎՈՐՈՒՄ
«ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ԱՐՄԵՆ ՏԵՐ-ՏԱՃԱՏՅԱՆԻՆ ՈՒՂՂԱԿԻ ՎԱՃԱՌՔԻ ՁԵՎՈՎ ՀՈՂԱՄԱՍ ՕՏԱՐԵԼՈՒՆ ԵՎ ՈՒՂՂԱԿԻ ՁԵՎՈՎ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՀՈՂԱՄԱՍ ՏՐԱՄԱԴՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 29-Ի N 340-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

	1.
	Անհրաժեշտությունը

	
	         Արմեն Տեր-Տաճատյանն իր դիմումով Երևանի քաղաքապետարան է ներկայացրել Ծիծեռնակաբերդի խճուղու 33 հասցեում և դրան հարակից տարածքներում իրականացման ենթակա ներդրումային ծրագիր՝ խնդրելով այդ ծրագրի իրականացման համար իրեն ուղղակի վաճառքի ձևով օտարել իրեն սեփականության իրավունքով Ծիծեռնակաբերդի խճուղու 33 հասցեի 8200 քմ հողամասին հարակից բնակավայրերի նպատակային նշանակության հասարակական կառուցապատման գոտում գտնվող 14222.14 քմ մակերեսով համայնքային սեփականություն հանդիսացող հողամասը, իսկ հողային օրենսգրքի 60-րդ հոդվածի սահմանափակումների ցանկում ընդգրկված 2605 քմ հողամասը, որը գտնվում է էլեկտրահաղորդիչ գծերի տակ, տրամադրել ուղղակի ձևով կառուցապատման իրավունքով:
         Մեկ այլ դիմումով Ա. Տեր-Տաճատյանը տեղեկացրել է, որ ներդրումային ծրագրի ավարտից հետո ՏՏ ոլորտի Երևանի քաղաքային ծրագրերին օժանդակելու նպատակով իր կողմից հիմնադրվող ընկերությունը Երևան համայնքին կնվիրի 300 (երեք հարյուր) քմ աշխատանքայիին (գրասենյակային) տարածք:
         Հողամասերը, ըստ տարածագնահատման համաձայնեցված սխեմայի, գտնվում են 6-րդ գոտում:
         ՀՀ կառավարության 29.03.2018թ. N 340-Ա որոշմամբ հավանություն է տրվել «Խարիսխ» համահայկական, մշակութային բարեգործական հիմնադրամի կողմից ներկայացված՝ Երևանի Մոնթե Մելքոնյան փողոցին հարակից 1,1 հեկտար մակերեսով հողամասում իրականացվելիք ներդրումային ծրագրին և համաձայնություն տրվել 1,1 հեկտար մակերեսով, 76560 հազ. դրամ կադաստրային արժեք ունեցող հողամասը ուղղակի վաճառքի միջոցով նշված հիմնադրամին օտարելուն: 
         Արմեն Տեր-Տաճատյանի կողմից ներկայացված ներդրումային ծրագրի իրականացման համար հայյցվող հողամասի մի մասը համադրվում է «Խարիսխ» համահայկական, մշակութային բարեգործական հիմնադրամին ուղղակի վաճառքի ենթակա 1.1 հա հողամասի հետ: «Խարիսխ» համահայկական, մշակութային բարեգործական հիմնադրամի 21.03.2019թ. թիվ 03/21.03.2019 գրությամբ ստացվել է համաձայնություն՝ ՀՀ կառավարության 29.03.2018թ. հ. 340-Ա որոշման N 2 հավելվածի սխեմայում նշված 1,1 հա մակերես կազմող հողամասի տեղափոխման մասին:
         «Ներդրումային ծրագրին հավանություն, Արմեն Տեր-Տաճատյանին ուղղակի վաճառքի ձևով հողամաս օտարելուն և ուղղակի ձևով կառուցապատման իրավունքով հողամաս տրամադրելուն  հանաձայնություն տալու, Հայաստանի Հանրապետության կառավարության 2018 թվականի մարտի 29-ի N 340-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը կնպաստի պետություն-համայնք-մասնավոր հատվածի համագործակցության ամրապնդմանն ու ընդլայնմանը, արդյունքում՝ հնարավորություն տալով Արմեն Տեր-Տաճատյանի կողմից ներդրումային ծրագրի արդյունավետ իրագործմամբ կառուցել միջազգային չափանիշներին համապատասխանող տեխնոլոգիական հագեցվածության շենքային համալիր և ստեղծել ՏՏ ոլորտի աշխատատեղեր:

	2.
	Ընթացիկ իրավիճակը և խնդիրները

	
	      Հայաստանում բնակելի և առևտրային (կոմերցիոն) ենթակառուցվածքները ստեղծվել են խորհրդային տարիներին և չեն համապատասխանում ներկայիս պահանջներին և միջազգային ստանդարտներին: Ժամանակի ընթացքում ստեղծվում են նորերը՝ նոր ստանդարտներին և պահանջներին համապատասխան: 
      Նման վիճակ է ստեղծվել նաև ՏՏ ոլորտում, որը ձևավորվել է 1999-2000 թվականներին: Հիմնականում ներգրավված ընկերությունները աշխատում են ամերիկյան և եվրոպական պատվիրատուների համար և պետք է ապահովեն միջազգային ստանդարտներ, այդ թվում՝ ֆիզիկական ենթակառուցվածքների նկատմամբ պահանջներ: Այդպիսիք Հայաստանում ուղղակի չկան: Հայկական ՏՏ ոլորտի ընկերությունները տեղակայված են խորհրդային տարիներին կառուցված շենքերում, որոնք ենթարկվել են որոշ ներքին փոփոխությունների, բայց դրանք չեն ապահովում որևէ պայման և ստանդարտ: ՏՏ ոլորտի ընկերությունները, որպես կանոն, չունեն սեփական շենքեր, նրանք հիմնականում դրանք վարձակալում են:
  Ֆիզիկական ենթակառուցվածքների առկայությունը Հայաստանում դարձել է ՏՏ սեկտորի առաջխաղացման հիմնական նախապայմաններից մեկը:
      Արմեն Տեր-Տաճատյանի կողմից ներկայացված ներդրումային ծրագրի իրականացման նպատակով անհրաժեշտություն է առաջացել նաև փոփոխություն կատարել ՀՀ կառավարության 29.03.2018թ. N 340-Ա որոշման մեջ:

	3.
	Կարգավորման նպատակը և բնույթը

	
	         Պետություն-համայնք-մասնավոր համագործակցությամբ նախատեսվում է Երևանի Ծիծեռնակաբերդի 33 հասցեի և դրան հարակից հողամասերում կառուցել Building Owners and Managers Association` BOMA (Շինության Սեփականատերերի և Կառավարիչների Ասոցիացիա ) ստանդարտի A-class շենք և ենթակառուցվածք:
         ՀՀ կառավարության կողմից Արմեն Տեր-Տաճատյանի ներկայացված ներդրումային ծրագրին հավանություն տալու դեպքում, ՀՀ կառավարության համաձայնությամբ Երևան համայնքի սեփականություն հանդիսացող 14222.14 քմ մակերեսով հողամասն ուղղակի վաճառքի ձևով կօտարվի, իսկ 2605 քմ հողամասը ուղղակի ձևով կտրամադրվի կառուցապատման իրավունքով՝ վերջինիս կողմից ներդրումային ծրագրի իրագործման նպատակով: 
         Արմեն Տեր-Տաճատյանի հետ կնքվող հողամասի ուղղակի ձևով կառուցապատման իրավունքի տրամադրման պայմանագրի ժամկետը՝ 99 տարի:
        Հողամասի ուղղակի վաճառքի և հողամասի կառուցապատման իրավունքով տրամադրման պայմանագրերով կնախատեսվեն հողամասերը տնօրինելու սահմանափակումներ:
        ՀՀ կառավարության 29.03.2018թ. N 340-Ա որոշման փոփոխությամբ կհտակեցվեն Արմեն Տեր-Տաճատյանին և «Խարիսխ» համահայկական, մշակութային բարեգործական հիմնադրամին ուղղակի վաճառքով ենթակա հողամասերի սահմանները և բնության մեջ տեղադիրքը:

	4.
	Նախագծի մշակման գործընթացում ներգրավված ինստիտուտները և անձինք


	
	        Նախագիծը մշակվել է Երևանի քաղաքապետարանի աշխատակազմի կողմից:


	5.
	Այլ տեղեկություններ

	
	       Երևանի քաղաքապետարանում տեղի է ունեցել Արմեն Տեր-Տաճատյանի կողմից ներկայացված ներդրումային ծրագրի շնորհանդես, որին մասնակցել են նաև ՀՀ տնտեսական զարգացման և ներդրումների նախարարը, ՀՀ քաղաքաշինության կոմիտեի ներկայացուցիչներ: Մասնակիցները հավանություն են տվել ներդրումային ծրագրին: 

	6.
	Ակնկալվող արդյունքը


	
	      Արմեն Տեր-Տաճատյանի կողմից ներկայացված ներդրումային ծրագրով նախատեսվում է առնվազն 130 մլն ԱՄՆ դոլարին համարժեք դրամի ներդրում, որի հաշվին շինարարության թույլտվության տրամադրման պահից 48-54 ամսվա ընթացքում կկառուցվի BOMA-ի A-class շենք և ենթակառուցվածք, 2600 աշխատատեղի համար: Ծրագրի իրականացման նախապատրաստական փուլում ստեղծվելու է 20  աշխատատեղ, շինարարության իրականացման փուլում՝ 400 աշխատատեղ, իսկ գործարկումից հետո՝ 300 աշխատատեղ:
      Նախագծի ընդունմամբ հստակ կորոշվեն Արմեն Տեր-Տաճատյանին և «Խարիսխ» համահայկական, մշակութային բարեգործական հիմնադրամին ուղղակի վաճառքով ենթակա հողամասերի սահմանները և բնության մեջ տեղադիրքը:


			


















ՏԵՂԵԿԱՆՔ
«ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ԱՐՄԵՆ ՏԵՐ-ՏԱՃԱՏՅԱՆԻՆ ՈՒՂՂԱԿԻ ՎԱՃԱՌՔԻ ՁԵՎՈՎ ՀՈՂԱՄԱՍ ՕՏԱՐԵԼՈՒՆ ԵՎ ՈՒՂՂԱԿԻ ՁԵՎՈՎ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՀՈՂԱՄԱՍ ՏՐԱՄԱԴՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 29-Ի N 340-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Ներդրումային ծրագրին հավանություն, Արմեն Տեր-Տաճատյանին ուղղակի վաճառքի ձևով հողամաս օտարելուն և ուղղակի ձևով կառուցապատման իրավունքով հողամաս տրամադրելուն հանաձայնություն տալու, Հայաստանի Հանրապետության կառավարության 2018 թվականի մարտի 29-ի N 340-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:

«ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ԱՐՄԵՆ ՏԵՐ-ՏԱՃԱՏՅԱՆԻՆ ՈՒՂՂԱԿԻ ՎԱՃԱՌՔԻ ՁԵՎՈՎ ՀՈՂԱՄԱՍ ՕՏԱՐԵԼՈՒՆ ԵՎ ՈՒՂՂԱԿԻ ՁԵՎՈՎ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՀՈՂԱՄԱՍ ՏՐԱՄԱԴՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՄԱՐՏԻ 29-Ի N 340-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ներդրումային ծրագրին հավանություն, Արմեն Տեր-Տաճատյանին ուղղակի վաճառքի ձևով հողամաս օտարելուն և ուղղակի ձևով կառուցապատման իրավունքով հողամաս տրամադրելուն հանաձայնություն տալու, Հայաստանի Հանրապետության կառավարության 2018 թվականի մարտի 29-ի N 340-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում:
